
 Fasnacht 2007:   
Jeedem sy Schyybe 

 
 
E Krimi ze Basel? 
Die Gschicht hänn mr welle 
Uff em Zeedel verzelle 
Doch git’s nur e Gfasel. 
 
Drumm leen mir’s lieber blyybe 
Im Detail z beschryybe  
Was bassiert isch mit däre Schyybe. 
 
Bi däm Schtudiere und bim Hirne 
Kunnt ai Gedangge hinder d’Schtirne: 
E jede hett si, oder denn persee 
Hett si nit, aber doch scho gseh. 
 
Die vo Nebra: himmlisch! 
Als Roquefort eher schimmlisch. 
Zu dääre uss Wurscht 
Bruuchsch e Bier gege Durscht. 
 
Fir Muusig mit Rille, 
Bim Pargge zem Drille 
Oder zem Brämse. 
(Gits ebbis fir: Gämse?) 
 
Im Schiessschtand durchleecheret, 
Am Gney vergneecheret. 
Duet sy uff dr Ischias drugge 
Macht’s verglemmi weh im Rugge. 
 
Vor em Kopf uss Holz, 
Als Wappe em Babbe sy Schtolz.  
Im Leutschebach matt, 
Uss Glas eher glatt. 
 
Dr Gwichtheeber duet sy schtämme, 
E paar dien iri  kämme.  
Dr Mond: wenn er voll isch. 



D’ Oblate (katholisch). 
 
Diemers nit ibertryybe, 
Es söll aifach so blyybe: 
Jeedem sy Schyybe! 
 
 


